
tjemelju

a pasusanga kata pasuvililj nu mangetjez a vali tjalja masigaca ta
qudjalj sakamaya, avan nu sikapeljupeljug nua pana nua veljeluwan sa
minlayap a zaljum a malaing tu pasainuinu.

nu tjemelju itjen nu kaljavevewan, nakuya a ika kilaut tu
patjeyainuinuan a kingacaan nua zaljum, nu rimurimuk nakuya tjemelju ika
sun a pulingalingav tu namasikasiv tu magarubarubay a gaciljay gemagalj
aravac. nu nagemudjalj sa patje siyusiyuc a zaljum, matjatjiyatjiyak itjen nu
izua tja saladj a vavayavayan a ramaljemaljeng a kakedriyan, satje kisan
sa tja tukuzan nu tjemelju itjen. izua nu neka nu tja kinacu, cemavulid itjen
ta gaciljay aya ti vuvu. nakuya angata a ika temukuzan aya, izua nu
tjemakulakula a zaljum, magati a tukuzan a tja kitarangan sa pupicul itjen a
pagecev ta zaljum, maqati uta tja sikikakeljang tu patjainuinu a kinagacan na
zaljum, ljinibaan a tukuzan sa secekecek ta kadjunangan.

nu patjevaruvarung anga a zaljum, semevalj itjen ta vavayavayan ta
kakedriyan. pupicul aravac a zaljum, tja gecapen ta tja cungalj a

ugaljagaljay sa tja kigemec. nakuya putideq kata calag na nasemevalj tja

nuitjen, mayangata masiyaq, tja nakuya a sigaljudj! a ramaljemaljeng
tjemavang ta pana tu inu a seljenguwaq tu tjeljuwan. izua nu
kipagaljugaljudj sa ljemenguaq a maljaviljaving ta pana, nakuya pagecev ta
zaljum tja pasaladjan. sa pakapacuni nu cemapadis izua sakamaya a gaciljay
a tjagulj a na gemeceng, tja su ljauzan sa tja pukeljangi ta gaciljay avan a
silagavan na qaljiqgalji.

tjalja pagenetjan aken nu kaljamasalutan, aza kaljavevewan, nuri
matjumaljiyaqaljan itjen a masalut tja tinuqulj a tja ravaravain, izua nu
remaselem a tja sudju a mengetjez a kigepu mayakinagaca na zaljum, ljakua
neka nu tjeveng kumalji a ita, nekemuda mun nu tjemelju akuwa neka nu
tjeveng nu tjayain? djemeli sakamaya tiamdju ika temevela!

patje tucu nu maljaljikayan itjen ta tja kinamagacuvucuvungan matu

sitiyavan a tja inecevucevungan, aiyanga matu kitja kudai sa tja pacikeli a

tjakakudan a napenuzangal.

